
Giriş. Periferik sinir kötuklərində impulsların
keçi rilməsinin təmin edilməsində mühüm şərtlər ­
dən biri endonevral sahədə yerləşən interstisial (en ­
do nevral) mayenin tərkibinin sabit saxlanılmasıdır.
Göstərilən şərtin həyata keçirilməsi üçün endo ­
nevral sahədə yerləşən damarların endotel qatının
iştirakı ilə formalaşan hemato­nevral və sinir lifləri­
ni bilavasitə xaricdən əhatə edən xüsusi ixtisas­
laşmış hüceyrələrdən təşkil olunmuş perinevral səd­
dlərin birgə fəaliyyəti nəticəsində mümkün olur. Bu
baxımdan yalançı unipolyar hüceyrələrin cisim­
lərinin yerləşdiyi onurğa beyni sinirinin hissi qan­
qlionlarında (OBSHQ) hemato­nevral səddin olma­
ması müxtəlif istiqamətli tədqiqatlar vasitəsi ilə təs­
diq olunmuşdur.

Məqsəd. Göstərilənləri nəzərə alaraq hazırki
tədqiqat işinin məqsədi kəskin endotoksemiya
zamanı hemato­nevral səddin olub olmamasından
asılı olaraq OBSHQ və oturaq sinirində baş verən
dəyişikliklər arasında uyğun və fərqli xüsusiy yət ­
lərin histoloji və elektron mikroskopik üsullarla
müəyyənləşdirilməsidir.

Material və metodlar. Ağ siçovulların (çəkisi
190­230qr) quyruq venasi daxilinə 0,5 ml fizioloji
məhlulda həll edilmiş E. Coli endotoksini (serotip
0111:B4, InvivoGen, USA, San Diego, CA 92121)
məhlulu (1,0 mq/kq dozasında) yeridilərək 2 saat
ərzində kəskin eksperimental ödem modeli yara dıl ­
mışdır. Nəzarət qrupunda vena daxilinə ancaq 0,5
ml fizioloji məhlul yeridilmişdir. Ksilazin/ketamin
(100/10 mq/kq) məhlulu ilə huşsuzlaşdırılmış hey­
vanların oturaq sinirləri və OBSHQ fosfat buferində
(pH 7,4) hazırlanmış 2%­li paraformaldehid, 2%­li
qlütaraldehid, 0,1%­li pikrin turşusu məhlulunda in
situ immersiya üsulu ilə təsbit edilmişdir. Sonra
elektron mikroskopiyada qəbul olunmuş qaydada
hazırlanmış araldit­epon bloklarından ultratomlarda
(LKB III ­ İcveçrə və Leica EM UC7 ­ Almaniya)
yarım­ və ultranazik kəsiklər alınmışdır. Sonuncular
müvafiq olaraq işıq Promo Star ­Zeiss (Almaniya)

və JEM­1200 CX və JEM 1400 elektron mikro ­
skop larında (Yaponya) tədqiq edilərək lazımi his ­
sələrin şəkilləri çəkilmişdir. 

Tədqiqatın nəticələri və onların müzakirəsi.
Kəskin endotoksemiya zamanı OBSHQ – da və otu­
raq sinirlərində nəzarət qrupu ilə müqayisədə baş
verən istər struktur, istərsə də mexaniki dəyişiklik­
lərin meydana çıxmasında mühüm əhəmiyyət kəsb
edən orqandaxili damarların keçiriciliklərinin art­
ması nəticəsində meydana çıxan ödem mayesinin
formalaşmasıdır. Ödem mayesinin formalaşması ilə
nəticələnən damar keçiriciliyinin artması arterio­
lalardan başlayaraq mikrosirkulyasiya sisteminə aid
edilən damarların hamısına xas olan bir xüsusiyyət­
dir. Oturaq sinirində sinir dəstələri daxilində ödem
mayesinin miqdarının kəskin artması peri­ və epi ­
nev ral qişaların tamlığını pozaraq epi­ və endo nev ­
ral sahələri bir­biri ilə birləşdirən “perinevral pən ­
cə rə”lər adlandırılan zədələrin meydana çıxması ilə
nəticələnir. Oturaq sinirində endotoksemiya zamanı
formalaşan “perinevral pəncə rə”lərin diametrləri
kiçik ölçüyə malik işıq mikro sko punun 500 dəfədən
çox böyüdücüləri vasitəsi ilə aşkar olunurlar.
OBSHQ­ı kapsullarında isə işıq mikroskopunun ki ­
çik böyüdücülərində belə görüş sahəsinin çox his ­
səsini tutan “perinevral pəncə rə”lər formalaşırlar.
Bu isə periferik sinirlərlə müqayisədə OBSHQ­da
ödem mayesinin miqdarının kəskin artıq oldu ğu nu
göstərir. Ödem mayesinin yaratdığı mexaniki təzy­
iqin təsiri nəticəsində tədqiq olunan OBSHQ və
oturaq sinirinin təşkilində iştirak edən strukturların
müxtəlif dərəcəli deformasiyası ilə yanaşı, cəmi iki
saat ərzində hüceyrəvi və fibrilyar elementlərdə
bər pası mümkün olmayan, nevropatiyalara xas
olan, müxtəlif dərəcəli degenerativ dəyişikliklərin
meydana çıxmasına səbəb olur.

Yekun olaraq qeyd etmək lazımdır ki, endotok­
semiyalar zamanı damar keçiriciliyinin azaldılması
istiqamətində aparılan müalicəvi tədbirlər ön plana
çəkilməlidir. 

